
UUM ONLINE: Putrajaya, 26 Ogos 2026 — Pusat Pengurusan TVET UUM-KDEBWM telah membentangkan cadangan Program Pemerkasaan Modal Insan
Persijilan Kemahiran Malaysia TVET MADANI Rakyat Malaysia kepada Ketua Pengarah Unit Penyelarasan Pelaksanaan, Jabatan Perdana Menteri (ICU
JPM), YBhg. Datuk Seri Sollehuddin Alyubi bin Zakaria, di Pejabat Ketua Pengarah ICU JPM, Bangunan Perdana Putra, Putrajaya.

Pembentangan diketuai oleh Prof. Madya Ts. Dr. Hj. Shanusi bin Hj. Ahmad, Pengarah Pusat Pengurusan TVET UUM-KDEBWM, bersama Kamal Khalid,
Timbalan Pengarah, serta Dato’ Mazlan Mohamad, Pengerusi Kanan Bukan Eksekutif Bebas Feytech Holdings Berhad.

Program ini memberi tumpuan kepada usaha memperkasa modal insan TVET dalam kalangan rakyat Malaysia melalui peluasan akses kepada Persijilan
Kemahiran Malaysia (SKM), khususnya menerusi kaedah Sijil Kemahiran Malaysia — Pengiktirafan Pencapaian Terdahulu (SKM-PPT) yang mengiktiraf
pengalaman dan kompetensi sedia ada individu berdasarkan standard kemahiran yang ditetapkan.

Pertemuan ini turut menjadi platform strategik bagi meneroka kerjasama antara Pusat Pengurusan TVET UUM-KDEBWM dan ICU JPM dalam memperluas
peluang persijilan kemahiran, meningkatkan kompetensi tenaga kerja serta menyokong pembangunan modal insan berkemahiran selaras dengan agenda
pemerkasaan TVET negara.

